
PERUTUSAN PENGARAH 

 

"Salam Sejahtera, Salam Keluarga 

Malaysia dan Salam Madani" 

 

Terlebih dahulu tahniah saya ucapkan kepada 

Sidang Redaksi Buletin atas kejayaan 

menerbitkan Buletin Hospital Kota Marudu bil 2 

tahun 2023 yang sentiasa ditunggu-tunggu 

penerbitannya oleh Warga Hospital Kota 

Marudu. Segala usaha dan sumbangan dalam 

penerbitan majalah ini amatlah dihargai dan 

disanjung tinggi. 

 

Usaha pihak hospital dalam penerbitan kali ini diharapkan akan menggiatkan lagi 

usaha mendokumentasi aktiviti-aktiviti dan kejayaan hospital sebagai rujukan 

generasi masa akan datang. 

 

Selaras dengan slogan "KAMI SEDIA MEMBANTU", Hospital Kota Marudu bertekad 

memberi komitmen dan usaha yang ikhlas dalam perkhidmatan penjagaan kesihatan 

secara profesional kepada orang awam.  Adalah menjadi harapan kami agar 

Hospital Kota Marudu berupaya untuk memberikan perkhidmatan yang berkualiti 

secara konsisten kepada orang awam selaras dengan peredaran masa dan 

perkembangan teknologi.  

 

Akhir kata, saya amat mengalu-alukan sebarang cadangan, penambahbaikan dan 

pandangan yang membina daripada semua pihak bagi memantapkan lagi 

perkhidmatan kami. 

 

 

Dr Sutharsan A/L Kannan 

Pengarah 

Hospital Kota Marudu 

PENYELARAS & REKABENTUK GRAFIK 

Joseph Tai Jern Cherng 

 

EDITOR 

1. Rita Binti Amril    8. Dr Fathin Nur Aqilah Azwan (Penyelaras Unit Luka Dan Stoma) 

2. Jaimon Bin Majumba   9. Siti Rohanah Abd.Mahid 

3. Jackson Bin Mangundanchal  10. Grace Libin @ Jabriel 

4. Mohamad Farizal Bin Ismail  11. Mohd Amir Bin Hj. Mohd Nor 

5. Firdaus Bin Oshou   12. Mainah Agat 

6. Majuntin Bin Mondog   13. Cornelia William Matthew @ Mauren 

7. Marianne Moketong 3 



Pelbagai acara telah dipertandingkan antaranya ialah Tarik tali, boling kelapa, belon 

air, isi air dalam botol dan banyak lagi. 

 

Acara ini turut dirasmikan oleh Pengarah Hospital Dr Samson Bd Mokuntil. Beliau 

telah memberikan kata-kata semangat kepada semua peserta yang hadir. Tujuan 

acara ini diadakan bagi mengeratkan lagi silaturahim di kalangan kakitangan 

Hospital dan Sedafiat, Memetik kata-kata beliau “ Kita semua adalah pemenang tiada 

pengalah”. 

 

Selepas semua acara tamat , satu jamuan ringan telah diadakan. Kemuncak sambutan 

sukaneka dan hari keluarga adalah acara tarik tali. Acara itu memang di tunggu-

tunggu oleh semua peserta. Majlis sukaneka dan hari keluarga HKM 2022 menutup 

tirainya pada jam 4.00 petang. 

 

 

 

Disediakan Oleh: En. Mohd Amir Bin Hj. Mohd Nor 

SUKANEKA HARI KELUARGA HOSPITAL KOTA MARUDU 

 

Gemuruh jiwa semangat membara 

dari puncak ingin ke angkasa 

berkalungkan bintang berkelipan 

menyerlah jauh dari yang biasa 

 

Inilah semangat yang ditonjolkan 

oleh semua warga HKM bersama dengan kakitangan Sedafiat Ketika mengadakan 

sukaneka dan hari keluarga yang diadakan pada 27.11.2022 di Dewan Sri Posisang. 

Pharmacy Gala Night Hospital Kota Marudu telah diadakan julung kalinya pada 3 

Disember 2022 dengan tema International Traditional Costume. Terlaksananya aktiviti 

ini adalah disebabkan keinginan 

kakitangan untuk menjayakan satu 

aktiviti bersama di luar tugas hakiki. 

Antara objektif daripada Pharmacy 

Gala Night ini adalah untuk memberi 

ruang bagi semua kakitangan farmasi 

mengenali sesama rakan sekerja di 

luar waktu pejabat. Selain itu, aktiviti 

ini memberi kesempatan untuk 

kakitangan beramah mesra, 

bergembira bersama di samping 

dapat memberi kesan relaks dan tenang daripada kepenatan tugas hakiki masing-

masing. 

Pharmacy Gala Night dimulai dengan kata-kata aluan sambutan majlis dari pengacara 

majlis iaitu Puan Nurul Husnah Mardhiah binti Johari. Kemudian diikuti dengan ucapan 

dari Ketua Pegawai Farmasi, Puan 

Grace Libin @ Jabriel seterusnya 

dirasmikan oleh Pengarah 

Hospital, Dr. Samson BD Mokuntil. 

Selepas perasmian majlis, acara 

makan bersama dimulai.  

Pelbagai aktiviti sepanjang malam 

telah dilaksanakan di mana aktiviti 

tersebut dikendalikan oleh 

gabungan 3 kakitangan farmasi 

iaitu Puan Rina Rescey Dizuan, 

Puan Hazirah Sairil dan Puan 

Arnie Karim yang telah berjaya memeriahkan suasana majlis.  

Karaoke menjadi pembuka acara bagi majlis tersebut. Ternyata ramai kakitangan yang 

mempunyai bakat terpendam dalam mendendangkan lagu. Peserta-peserta karaoke 

memberikan saingan yang sengit. Namun, keputusan juri karaoke adalah muktamad dan 

5 orang pemenang karaoke telah dipilih iaitu tempat kelima Pn. Rita Amril menerima 

hamper dengan label hamper ‘lain kali lah popstar’, tempat keempat Pn. Valianie Majait 

menerima hamper dengan label hamper ‘boleh tahan’, tempat ketiga En Jaibee Saadah 

menerima hamper dengan label hamper ‘tinggal yakin lagi’, naib juara Pn Grace Libin @ 

Jabriel menerima hamper dengan label hamper ‘sikit lagi popstar’ dan juara karaoke 

disandang oleh Dr. Samson BD Mokuntil menerima hamper dengan label hamper 

‘karaoke popstar’. The best performance karaoke berjaya diraih oleh En. Mohd Fayshal 

bin Abdul Rasit.       

PHARMACY GALA NIGHT HOSPITAL KOTA MARUDU 

PHARMACY GALA NIGHT HOSPITAL KOTA MARUDU 

Antara aktiviti lain yang dijalankan adalah tukar-

tukar angpau di mana semua yang hadir diberi 

sampul kosong untuk diisi dengan duit dan nilai duit 

adalah seikhlas hati. Angpau ini kemudian 

ditukarkan di antara semua yang hadir.  

Aktiviti tetamu bertuah juga merupakan aktiviti 

yang menarik kerana merupakan satu kejutan bagi 

semua yang hadir di mana tetamu yang bertuah 

mendapat hadiah dari penganjur. Namun, sebelum 

hadiah diberi 

tetamu 

bertuah 

diminta 

catwalk 

terlebih 

dahulu untuk memeriahkan lagi suasana. Ternyata 

bakat terpendam catwalk juga terserlah di mana ada 

yang dapat menggayakan catwalk seperti modal 

professional yang sedang menggayakan baju fesyan 

terkini. 

Tari-tarian menjadi acara popular pada 

malam Gala Night tersebut di mana 

para hadirin berkesempatan untuk 

menampilkan tarian mengikut gaya tari 

dengan keunikan masing-masing. 

Majlis Pharmacy Gala Night ditutup dengan pengumuman King & Queen of Pharmacy Gala 

Night. King & Queen ini dipilih oleh para hadirin melalui undian dengan melihat kepada 

pakaian yang dipakai berdasarkan tema. Undian terbanyak untuk King Pharmacy Gala 

Night diterima oleh En Muhammad Bin Mat Isa yang menggunakan pakaian dari suku 

kaum rungus. Manakala, Queen Pharmacy Gala Night dimenangi oleh Puan Masnah Beddu 

yang menggunakan hanbok iaitu pakaian tradisional Korea. Dengan penyampaian 

anugerah King & Queen ini, majlis Pharmacy Gala Night menutup tirai. Terpancar di wajah 

semua yang hadir kegembiraan dan keceriaan yang sekaligus membuktikan objektif 

Pharmacy Gala Night tersebut telah tercapai.  

Disediakan Oleh: Puan Grace Libin @ Jabriel 

KURSUS ORIENTASI KAKITANGAN BARU & BUDAYA KORPORAT 

Kursus Orientasi ini diadakan pada tarikh 5hb hingga 7hb 

Disember 2022 selama tiga hari bertempat di Dewan Sri 

Posisang Hospital Kota Marudu. Program ini adalah salah satu 

usaha dari pihak pengurusan untuk memberikan pendedahan 

awal mengenai operasi hospital kepada pegawai yang baru 

bertugas di hospital ini. 

Hari pertama, sebelah pagi bermula dengan sesi pendaftaran 

peserta seterusnya perasmian oleh Pengarah Hospital Kota 

Marudu iaitu Dr Samson Mokuntil dan sedikit kata ucapan 

ringkas kepada semua peserta yang terlibat sepanjang kursus 

ini. Banyak aktiviti yang menarik telah disusun oleh pihak 

urusetia kursus orientasi ini antaranya ialah Senamrobik, ice breaking, permainan dalam kumpulan 

besar yang melibatkan penerapan nilai-nilai murni seperti semangat kerjasama berpasukan, uji 

minda, tayangan slide kenegaraan, pertandingan kuiz, dan akhir sekali aktiviti diteruskan dengan 

aktiviti berpasukan di kawasan dalam hospital, dimana 

semua peserta diminta untuk melakukan beberapa aktiviti 

lasak yang memerlukan kerjasama berpasukan dari semua 

ahli pasukan. Majlis tamat pada pukul 5.00 petang dengan 

jayanya dan peserta bersurai. 

Hari kedua diteruskan dengan sesi pendaftaran peserta 

minum pagi dan sarapan. Majlis diteruskan dengan slot 

pembentangan dari penceramah jemputan yang terdiri 

daripada ketua-ketua unit untuk menyampaikan bahagian 

ceramah  masing-masing. Antara nya ialah pengenalan Jabatan Pengurusan,taklimat keselamatan 

& kod keselamatan hospital, sumber manusia & HRMIS, pengurusan tenaga, kawalan penyakit 

berjangkit, laporan kemalangan, EKSA, unit kejururawatan, JKKP OSHA, aduan awam, komunikasi 

berkesan. Majlis tamat pada pukul 5 petang dan majlis bersurai. 

Hari ke 3 merupakan hari terakhir aturcara kursus 

orientasi kakitangan baru & budaya korporat. Antara 

program pengisian pada hari ini ialah ceramah 

berkenaan Akreditasi & pengenalan  Unit Farmasi, 

elaun dan gaji, Unit Kualiti, polisi penyusuan susu ibu, 

Unit Rekod Perubatan, patient & family right (hak-hak 

pesakit), ICT dan sistem hkm, budaya korporat, 

pengenalan program pain free, tatatertib pegawai 

awam dan delighting the customer. 

Majlis berakhir dengan sesi penutupan persembahan tarian dari setiap kumpulan, penyampaian 

hadiah kepada semua peserta dan sesi gotong royong membersihkan dewan dan majlis bersurai. 

 

 

Disediakan Oleh: Encik Mohamad Farizal Bin Ismail 

Majlis Anugerah Perkhidmatan Cemerlang (APC) Tahun 2021 & Apresiasi Peringkat Hospital 

Kota Marudu Jabatan Kesihatan Negeri Sabah 2022 telah diadakan pada 11.12.2022 (Ahad) 

bermula jam 7.00 malam bertempat di Hotel Hexan Kota Marudu bertemakan Retro. Majlis ini 

adalah anjuran bersama Jabatan Pengurusan dan Unit Kejururawatan. Majlis ini juga telah 

dirasmikan oleh Pengarah Hospital Kota Marudu Dr Samson BD Mokuntil. 

Majlis APC merupakan penghargaan kepada anggota Perkhidmatan Awam Hospital Kota 

Marudu yang telah memberi perkhidmatan yang cemerlang. Perkhidmatan cemerlang adalah 

perkhidmatan yang diberikan oleh seseorang anggota Perkhidmatan Awam yang mutu atau 

penghasilannya melebihi daripada keperluan tanggungjawab biasa bagi jawatannya. 

Perkhidmatan yang diberikan itu boleh dijadikan contoh dan ikutan, serta memberi pengaruh 

yang menggerakkan kecergasan bekerja dan daya usaha anggota Perkhidmatan Awam yang 

lain. 

Majlis ini telah dihadiri oleh Ketua-ketua unit, jemputan khas Fasiliti Manager Sedafiat, 

penerima APC bagi tahun 2021, Jasamu Dikenang pesara-pesara wajib / pilihan, penerima-

penerima anugerah Pekerja Contoh (Hospital & Sedafiat) dan Anugerah Khas Jabatan 

(Olahragawan, Olahragawati, Inspektor gajet of the year, Most committed person of the year, 

Wonderful vibes of the year, The most greatest of the year & Staf coolest of the year ) bagi tahun 

2022. Boleh rujuk lampiran senarai penerima-penerima yang terlibat. 

Majlis ini diserikan lagi dengan persembahan tarian setiap kumpulan gabungan unit yang 

diadili oleh Juri Khas Mantan Pengarah Dr Lydiarita M. Marajin. Johan adalah dari kumpulan 

gabungan Sedafiat, Unit Sajian & Unit Farmasi, naib Johan dimenangi oleh Jabatan 

Pengurusan, Unit Patologi, Unit Xray dan Unit Rehabilitasi, tempat ketiga adalah gabungan dari  

Jabatan Pesakit Dalam dan keempat adalah gabungan Unit Rekod, Unit Dewan bedah, Jabatan 

Pesakit Luar dan Kecemasan & Trauma. Selain itu juga, anugerah the best Dress telah diundi 

melalui undian online dan telah dimenangi oleh En Alim Baar (Lelaki) dan Pn Raini (Wanita). 

Majlis telah selesai pada jam 11 malam. 

 

 MAJLIS ANUGERAH PERKHIDMATAN CEMERLANG TAHUN 2021 & 
APRESIASI HOSPITAL KOTA MARUDU 

Disediakan Oleh: Puan Rita Binti Amril 

Bil Nama 

1 DR.LYDIARITA M.MARAJIN  

2 DR. RAMIZAH BINTI YUSOF  

3 SHARLINY A/P KAMALAKANAN  

4 JAIBEE SADAH  

5 INORIA @ ALICE BINTI 

MONGULINTAD  

6 ROSNIE BINTI IBNO @ IBNU  

7 JUNIDAH @ JAITON MAIDOL  

8 THOMAS BIN ASING  

9 ALUSNIE @ ANAFAJAH ISYAH 

BINTI MORSIDI 

10 NURUL AFIDAH BINTI ANNE  

11 REILY JUNIOR BIN SOIBIN  

12 HARIJAH @ DK HARIZAH 

NONONG  

13 FELLYCIA LUNSIN  

14 RUKIAHINI BINTI JIMAM  

15 MAYMEE BINTI BEGU  

16 MARLINA MODEL  

17 AMISA OTHMAN  

18 NURUL HUSNAH MARDHIAH 

JOHARI 

19 NORAINI ALI BASHA  

20 GEORGE MASIDOL  

21 ADZLAND BIN JALANGIN  

22 HERSON MOJINTAL  

Senarai Penerima APC 
Tahun 2021 

Senarai Pesara Tahun 
2022 

Bil Nama 

1 JAIBEE BIN SADAH  

2 SHERILIN MARTIN  

3 SAIDAH BTE MATSAH  

Anugerah Khas Jabatan 
(Pencapaian) 

Bil Nama 

1 JACKSON MAGUDHANCAL 

(OLAHRAGAWAN )  

2 ROZIEFFAH BINTI HISA 

(OLAHRAGAWATI )  

Anugerah Khas Jabatan 
(Undian Online) 

Bil Nama 

1 DR SAMSON BD MOKUNTIL 

(Inspektor gajet of the year  )  

2 RITA BINTI AMRIL                     

(Most committed person of the year )  

3 RITA BINTI AMRIL                   

(Wonderful vibes of the year ) 

4 DR ALLEN RUSSEL ANDREW    

(The most greatest of the year ) 

5 DR EVANGELINE CRISTY ERNEST 

MOJIKON                                                  

(Staf coolest of the year ) 

Jawatankuasa Bencana dalam Hospital Kota Marudu telah menjayakan Latihan 

kebakaran dan pengungsian bangunan (Fire Drill). Latihan ini merupakan Latihan 

tahunan kebakaran dan pengosongan bangunan bertujuan untuk menilai kesiapsiagaan 

warga Hospital Kota Marudu menghadapi bahaya kebakaran sebenar. 

Bantuan dan kerjasama daripada pasukan “Emergency Response Team”(ERT) peringkat 

hospital dan bahagian pengawal keselamatan juga memainkan peranan yang penting di 

dalam menjayakan latihan tersebut. 

Latihan bermula apabila lonceng kecemasan kebakaran dibunyikan dan diikuti dengan 

tindakan awal oleh pasukan ERT di unit tersebut. Seterusnya staf di Unit Rekod untuk 

bertindak mengikut Pelan Tindakan kebakaran (Pelan Evakuasai) dalam dan seterusnya 

bergegas ke tempat berkumpul yang telah ditetapkan mengikut laluan kecemasan ke arah 

tempat berkumpul. Pasukan ERT peringkat hospital bertindak awal membantu 

memadam api dan menyelamat  kakitangan di unit tersebut. 

Pihak Bomba dan Penyelamat telah datang selepas menerima panggilan kecemasan oleh 

Pegawai Keselamatan Kebakaran,(Fire Safety Officer,FSO) melalui Operator Hospital 

Kota Marudu. Pihak Bomba dan Penyelamat telah datang dalam masa 7 minit, dimana 

dapat menyelamatkan mangsa yang tersepit dengan penuh berkesan. 

 

Disediakan Oleh: Encik Majuntin Bin Mondog 

FIRE DRILL HOSPITAL KOTA MARUDU 

Unit Penolong Pegawai Perubatan Hospital Kota Marudu telah berjaya menganjurkan Majlis 

Malam Mesra pada 17 Disember 2022 untuk meraihkan kepada petugas Pembantu Perawatan 

Kesihatan. Sambutan seumpama ini merupakan program tahunan yang dibuat di peringkat 

kebangsaan dan negeri. Disebabkan wabak Covid-19 yang telah melanda kita, mengakibatkan 

program yang telah dirancangkan terpaksa dibatalkan sehingga wabak tersebut disahkan 

selamat oleh pihak Kementerian Kesihatan Malaysia. 

Syabas dan tahniah diucapkan kepada Jawatankuasa penganjur sambutan Majlis Malam Mesra 

yang telah mengembeling tenaga sehingga majlis kita telah berjaya diadakan dengan 

sumbangan kewangan dari tabung kewangan PPK serta sumbangan hamper dari semua unit di 

Hospial Kota Marudu. 

Majlis Malam Mesra telah dirasmikan oleh Penyelia Ketua Jururawat Kota Marudu iaitu oleh  

Puan Hanieh  Amin mewakili Pengarah Hospital yang tidak dapat hadir disebabkan perkara 

yang tidak dapat dielakkan. Sementara ucapan alu-aluan oleh wakil Penyelia Hospital yang 

meraihkan semua anggota penjawat awam PPK di semua unit di Hospital Kota Marudu. Majlis 

diserikan lagi dengan persembahan tarian dari PPR KORONGKOM. 

Majlis sambutan Malam Mesra PPK berakhir pada jam 11:00 malam di mana segala program 

berjalan dengan cukup baik dan memberancangkan semua pihak dalam menjayakan majlis 

tersebut. 

 

Disediakan Oleh: Encik Majuntin Bin Mondog 

 

 

MAJLIS MALAM MESRA PPK 

Sempena sambutan Tahun Baharu Cina tahun 2023, Persatuan Amal Kasih yang di 

pengerusikan oleh En Wong Chun Miew bersama Ahli jawatankuasa Amal Kasih 

telah mengagihkan buah limau kepada semua petugas Hospital Kota Marudu dan 

semua pesakit yang berada di wad. Sebanyak 30 kotak buah limau diagihkan. 

Turut hadir semasa pembahagian tersebut adalah Ketua Jururawat Hospital Kota 

Marudu, Penyelia Pembantu Pegawai Perubatan, Pegawai Tadbir Hospital Kota 

Marudu dan Juruteknologi Makmal Perubatan Unit Perubatan Transfusi. 

 

 

Disediakan Oleh: Encik Jaimon Bin Majumba 

 

 

 

 

PENGAGIHAN LIMAU MANDARIN OLEH PERSATUAN AMAL KASIH  

KOTA MARUDU 

Lawatan Kerja mengejut YB Datuk James Ratib Menteri Pembangunan Masyarakat dan 

Kesejahteraan Rakyat merangkap EXCO Kesihatan Negeri Sabah ke Hospital Kota Marudu 

sempena lawatan rasmi ke Pusat Pemindahan Sementara mangsa banjir di daerah Paitan, Pitas 

dan Kota Marudu pada 30 Januari 2023 hari Isnin jam 10.30 pagi. 

Rombongan lawatan ini dihadiri dan diiringi oleh beberapa Pegawai dari Jabatan Kesihatan 

Negeri Sabah ( Tugas-tugas Khas ), sidang media dan rombongan khas dari Putrajaya Sabah. 

Sesi taklimat ringkas dari Pengarah Hospital, Dr Samson BD Mokuntil yang merangkumi 

sejarah hospital, perkhidmatan, perjawatan, pembangunan dan pencapaian hospital. Lawatan 

ini juga bertujuan membincangkan isu-isu yang ingin diutarakan dan diberi perhatian kepada 

pihak Menteri Sabah. 

Hasil dapatan lawatan ini, YB Datuk James Ratib menitik beratkan pengisian penambahan 

perjawatan Pegawai Perubatan tetap yang banyak kekosongan memandangkan keperluan untuk 

merawat pesakit adalah tinggi di hospital ini. Isu seperti masalah kekurangan kemudahan 

parking kepada kakitangan dan pesakit juga memberikan impak yang besar kepada keselesaan 

para warga Hospital serta keluarga pesakit. Selain itu juga, keperluan peralatan perubatan dan 

penambahan kenderaan ambulan juga amat dititikberatkan untuk memudahkan proses 

pelaksanaan serta rawatan pesakit bagi warga Kota Marudu. 

Oleh demikian, YB Datuk James Ratib akan berusaha untuk mengutarakan isu-isu ini ke 

peringkat yang lebih tinggi untuk kesejahteraan penduduk warga Kota Marudu, Pitas dan Kudat. 

 

Disediakan Oleh: Puan Rita Binti Amril 

Yayasan Pembangunan Ekonomi Islam Cawangan Sabah (YaPIEM) dengan 

kerjsama Persatuan Kebajikan Islam Perubatan Sabah (PERKIPS) Cawangan Kota 

Marudu telah  menjayakan  Program bantuan awal persekolahan kepada 50 orang 

pelajar sekolah yang terdiri dari anak-anak ahli PERKIPS cawangan Kota Marudu , 

program bantuan awal persekolahan tersebut diadakan di Dewan Sri Posisang 

Hospital Kota Marudu pada 9hb Februari 2023 bagi meringankan beban ibu bapa 

dalam perbelanjaan awal persekolahan anak-anak masing. 

Program Bantuan awal persekolahan ini telah disempurnakan oleh Pengurus 

YaPIEM Cawangan Sabah dan turut dihadiri oleh Pengarah Hospital Kota Marudu 

Dr. Samson BD Mokuntil. Pengerusi PERKIPS cawangan Kota Marudu En. Mohd 

Jackson Bin Mangudanchal serta AJK Induk PERKIPS Kota Marudu dan ahli-ahli 

PERKIPS Cawangan Kota Marudu yang terlibat.  

 

 

 

Disediakan Oleh: Encik Jackson Bin Mangundanchal 

Satu lawatan penyeliaan 

bagi pemerkasaan program 

keselamatan dan kesihatan 

pekerjaan di Hospital Kota 

Marudu yang diketuai oleh 

Ketua Unit Keselamatan Dan 

Kesihatan Pekerjaan 

Bahagian Perkembangan 

Perubatan Kementerian 

Kesihatan Malaysia serta 

Pakar Perubatan Kesihatan 

Awam, Dr Azlihanis Binti 

Abdul Hadi telah dijalankan 

pada 06hb Mac 2023. Selain 

daripada pegawai-pegawai 

yang bertugas di Unit 

Keselamatan Dan Kesihatan 

Pekerjaan Bahagian 

Perkembangan Perubatan 

Kementerian Kesihatan 

Malaysia, rombongan 

lawatan ini juga disertai oleh 

Dr Izzul Syazwan Bin Ismail 

iaitu Ketua Unit 

Keselamatan Dan Kesihatan 

Pekerjaan Bahagian Perubatan Jabatan Kesihatan Negeri Sabah serta Dr Avinash 

Kumar Chand selaku penasihat Teknikal Unit Keselamatan Dan Kesihatan 

Pekerjaan Zon Malaysia Sabah Dan Wilayah Persekutuan Labuan. 

Tujuan utama lawatan penyeliaan ini dijalankan adalah untuk mengenalpasti 

masalah yang dihadapi oleh Unit Keselamatan Dan Kesihatan Pekerjaan Hospital 

Kota Marudu di dalam menjalankan tugas-tugas melibatkan aspek keselamatan 

dan kesihatan pekerjaan di hospital. Penyeliaan dimulakan dengan pembentangan 

pencapaian Unit Keselamatan Dan Kesihatan Pekerjaan dan juga Jawatankuasa 

Keselamatan Dan Kesihatan Pekerjaan Hospital Kota Marudu. 

 

LAWATAN PENYELIAAN BAGI PEMERKASAAN PROGRAM KESELAMATAN            
DAN KESIHATAN PEKERJAAN DI HOSPITAL KOTA MARUDU 



LAWATAN PENYELIAAN BAGI PEMERKASAAN PROGRAM KESELAMATAN 
DAN KESIHATAN PEKERJAAN DI HOSPITAL KOTA MARUDU 

Dr Azlihanis Binti Abdul Hadi menyarankan agar Ketua Unit Keselamatan Dan 

Kesihatan Pekerjaan Hospital Kota Marudu perlu diberikan latihan berkenaan 

aspek keselamatan dan kesihatan pekerjaan agar beliau dapat menjalankan tugas 

dengan lebih baik berkenaan aspek keselamatan pekerjaan. Sebagai maklumbalas 

untuk cadangan ini, Dr Izzul 

Syazwan memaklumkan Unit 

Keselamatan Dan Kesihatan 

Pekerjaan Hospital Kota Marudu 

boleh berhubung dengan Dr 

Avinash Kumar Chand sekiranya 

terdapat sebarang cadangan 

latihan yang ingin dijalankan di 

hospital.  Selain itu, Dr Azlihanis 

juga memaklumkan setiausaha 

Jawatankuasa Keselamatan Dan 

Kesihatan Pekerjaan dan Ketua Unit Keselamatan Dan Kesihatan Pekerjaan perlu 

sentiasa bekerjasama didalam memastikan semua aktiviti keselamatan dan 

kesihatan pekerjaan dapat dijalankan di hospital.  

Selepas sesi pembentangan dijalankan, lawatan penyeliaan diteruskan dengan sesi 

lawatan ke unit-unit yang terpilih. Antara unit yang telah dilawati adalah Unit 

Farmasi, Unit Sajian, Unit Hemodialisis, Unit Pesakit Dalam dan Unit Kecemasan. 

Dr Azlihanis Binti Abdul Hadi mencadangkan agar Unit Keselamatan Dan 

Kesihatan Pekerjaan serta Jawatankuasa Keselamatan Dan Kesihatan Pekerjaan 

untuk menjalankan pemeriksaan tempat kerja dengan lebih kerap untuk 

memastikan risiko daripada hazad di tempat kerja dapat diuruskan dengan baik 

seterusnya dapat memberikan keselamatan dan keselesaan kepada semua 

kakitangan hospital, pesakit dan juga orang awam yang mendapatkan 

perkhidmatan di hospital. Lawatan penyeliaan berakhir lebih kurang jam 1.00 ptg. 

Secara keseluruhannya lawatan penyeliaan yang dijalankan oleh Unit 

Keselamatan Dan Kesihatan Pekerjaan Bahagian Perkembangan Perubatan 

Kementerian Kesihatan Malaysia ini telah berjalan dengan lancar dan berjaya 

mencapai tujuan utamanya. Semua cadangan dan teguran yang telah diberikan 

akan diambil tindakan oleh Unit Keselamatan Dan Kesihatan Pekerjaan Hospital 

Kota Marudu.  

 

Disediakan Oleh: Encik Firdaus Bin Oshou 

Aktiviti audit adalah satu proses verifikasi yang sistematik bagi melaksanakan 

semakan terhadap pencapaian KPI yang dipantau di setiap peringkat fasiliti KKM 

termasuk pengenalpastian punca data (traceability) yang digunakan dan menilai 

kepatuhan Pusat Tanggungjawab (PTJ) terhadap standard yang telah ditetapkan. 

Dengan aktiviti audit juga dapat memastikan setiap risiko serta tindakan 

penambahbaikan diambil oleh PTJ masing-masing bagi ketidakcapaian sesuatu 

indikator serta menilai pemahaman auditee mengenai aktiviti pemantauan KPI. 

Aktiviti Audit Verifikasi Performance Indicators Program Perubatan merupakan 

satu aktiviti wajib dilaksanakan setiap tahun. Pada 20.3.2023 Hospital Kota 

Marudu telah menerima rombongan auditor daripada Hospital Kudat yang di 

ketuai oleh Pn. Sarawati Madius untuk melaksanakan Audit Silang HPIA. 

Kerjasama yang mantap daripada semua Penyelaras Indikator Hospital Kota 

Marudu menjadi asas kepada kelancaran proses pengauditan. Pihak Hospital Kota 

Marudu juga merakamkan ucapan terima kasih di atas audit yang telah 

dilaksanakan oleh pasukan / wakil Auditor Performance Indicator daripada 

Hospital Kudat. Hasil positif daripada audit berkenaan menjadi pemangkin 

semangat kepada semua yang terlibat untuk terus memantapkan rekod dan 

pengumpulan data agar mencapai matlamat dan objektif audit.   

               Disediakan Oleh: Puan Mainah Agat 

AKTIVITI AUDIT SILANG PERFORMANCE INDICATORS PROGRAM 
PERUBATAN OLEH HOSPITAL KUDAT 



 

 

Lawatan Penyeliaan Timbalan Pengarah Kesihatan Negeri (Farmasi) ke Jabatan 

Farmasi Hospital Kota Marudu telah diadakan pada 4 April 2023. Lawatan ini diketuai 

oleh Timbalan Pengarah Kesihatan Negeri (Farmasi), Dr. Liau Siow Yen dan disertai 

oleh Puan Juanah Garabus, Ketua Cawangan Amalan dan Perkembangan Farmasi, 

Bahagian Perkhidmatan Farmasi, Jabatan Kesihatan Negeri Sabah dan Cik Lin Weiqi, 

Ketua Cawangan Pengurusan Farmasi, Bahagian Perkhidmatan Farmasi, Jabatan 

Kesihatan Negeri Sabah. 

Tujuan lawatan ini adalah untuk mengenalpasti isu-isu dan masalah yang dihadapi di 

Jabatan Farmasi, Hospital Kota Marudu dalam memberikan perkhidmatan kepada 

pelanggan. Selain itu, lawatan ini juga memberi peluang untuk melihat keperluan dari 

segi fasiliti dan peralatan yang diperlukan di Jabatan Farmasi, Hospital Kota Marudu. 

Rombongan dari Timbalan Pengarah Kesihatan Negeri (Farmasi) tiba di Hospital Kota 

Marudu pada jam 12.30 tengah hari dan disambut oleh Ketua Pegawai Farmasi, Puan 

Grace Libin @ Jabriel bersama semua Ketua Unit di Jabatan Farmasi. Pengarah 

Hospital, Dr. Sutharsan A/L Kannan juga turut serta dalam sesi lawatan tersebut.  

Sesi dimulai dengan pembentangan dari Ketua Pegawai Farmasi yang 

membentangkan berkenaan semua perkhidmatan yang ada di Jabatan Farmasi 

Hospital Kota Marudu. 

LAWATAN PENYELIAAN TIMBALAN PENGARAH KESIHATAN 
NEGERI (FARMASI)  

Perkhidmatan ini merangkumi perkhidmatan ambulatori Farmasi Pesakit Luar yang 

memberikan pemebekalan ubat melalui preskripsi, menawarkan perkhidmatan Sistem 

Pendispensan Ubat Bersepadu, perkhidmatan kad temujanji serta perkhidmatan 

kaunseling kepada pesakit. Perkhidmatan Farmasi Pesakit Dalam yang membekalkan 

ubat kepada pesakit melalui Unit of Use, Unit of Dose serta pembekalan secara floor 

stock. Perkhidmatan Farmasi Klinikal yang memberikan perkhidmatan pemantauan 

ubat kepada pesakit dalam wad serta memberi kaunseling ubat-ubatan kepada pesakit. 

Perkhidmatan Farmasi Logistik dalam membekalkan bekalan ubat, bekalan bukan 

ubat, bekalan oksigen dan bekalan vaksin kepada pelangggan dalam dan luar Hospital 

Kota Marudu. 

Ketua Pegawai 

Farmasi juga 

telah 

membentangkan 

pencapaian KPI 

jabatan iaitu 

peratus 

penggunaan 

PhIS, Peratus 

fasiliti mencapai simpanan stok ubat yang optimum dalam julat 1 – 3 bulan dan 

piagam pelanggan peratus preskripsi didispens dalam tempoh 30 minit.  

Pembentangan tersebut juga merangkumi keperluan perjawatan di Jabatan Farmasi 

Hospital Kota Marudu di mana terdapat satu jawatan Pegawai Farmasi yang masih 

belum diisi. Selain itu, keperluan dari segi peralatan juga telah dibentangkan seperti 

keperluan penambahan alat penghawa dingin yang tidak mencukupi di semua unit 

Jabatan Farmasi, keperluan penambahan tong oksigen bagi menampung keperluan 

oksigen yang semakin meningkat. Keperluan dari segi fasiliti juga turut dibentangkan 

iaitu perluasan ruang kerja kakitangan di Farmasi Logistik yang mana ruang kerja 

sedia ada adalah sempit.  

Sesi perbincangan diteruskan bagi membincangkan isu-isu yang telah dibentangkan 

dan Timbalan Pengarah Kesihatan Negeri (Farmasi) beserta Pengarah Hospital 

memberikan maklumbalas serta cadangan-cadangan penambahbaikan di mana perlu. 

Selepas sesi pembentangan dan perbincangan selesai, lawatan penyeliaan disambung 

dengan melawat ke semua unit yang ada di Jabatan Farmasi, Hospital Kota Marudu.  

Semua komen dan cadangan untuk penambahbaikan yang diutarakan oleh Timbalan 

Pegarah kesihatan Negeri (Farmasi) serta rombongan diambil maklum oleh Ketua 

Pegawai Farmasi dan Pegawai Farmasi yang menjaga unit.  

Secara keseluruhan, lawatan penyeliaan Timbalan Pengarah Kesihatan Negeri 

(Farmasi) ini berjalan dengan lancar dan telah mencapai tujuan utamanya. 

 

Disediakan Oleh: Puan Grace Libin @ Jabriel 

Perasmian telah 

disempurnakan oleh Yang 

Berusaha Pengarah 

Hospital Kota Marudu, Dr. 

Sutharsan A/L Kannan 

yang dalam amanat beliau 

turut memberikan kata-

kata motivasi kepada semua 

jururawat yang hadir. 

Beliau mengucapkan syabas 

dan tahniah kepada 

Penasihat Kursus iaitu 

Penyelia Jururawat Puan 

Haineh Binti Amin kerana 

berjaya menganjurkan kursus seumpama itu. 

Pelbagai tajuk ceramah telah disampaikan oleh penceramah-penceramah jemputan mengikut 

kepakaran masing-masing. Pengetahuan ini boleh membantu Jururawat dalam melaksanakan 

tugasan harian dan dikongsi kepada rakan-rakan setugas yang lain yang belum berkesempatan 

untuk mengikuti kursus sedemikian. 

Pre test dan Post Test yang dilaksanakan semasa kursus ini bertujuan untuk menilai dan 

mengetahui sejauh mana kefahaman dan keakuran jururawat dalam menjalankan tugas 

mengikut garis panduan dan cara yang betul. 

Disediakan Oleh: JT Cornelia William Matthew @ Mauren 

Unit Pengurusan Kejururawatan telah berjaya 

menganjurkan Kursus Pemantapan 

Kejururawatan Bil 1/2023 pada 5 April 2023 

bertempat di Dewan Sri Posisang, Hospital 

Kota Marudu. Kursus dihadiri oleh 25 orang 

peserta dikalangan Jururawat Terlatih dan 

Jururawat Masyarakat yang bertugas di 

Hospital Kota Marudu.  

Kursus ini merupakan salah satu daripada 

aktiviti Unit Pengurusan Kejururawatan untuk 

memastikan  keberkesanan dan keupayaan 

jururawat dalam pengurusan perawatan dan 

penjagaan pesakit. Objektif kursus ialah untuk 

memantapkan lagi keupayaan dikalangan 

jururawat dalam amalan  pengurusan, klinikal 

dan soft skill serta meningkatkan dan 

mengekalkan mutu perkhidmatan terhadap 

pesakit dan keluarga dengan  kemahiran yang 

berkualiti, cekap dan selamat.  

KURSUS PEMANTAPAN KEJURURAWATAN BIL 1/2023 

Bersempena dengan bulan Ramadhan yang mulia ini, PERKIPS cawangan Kota 

Marudu telah mengadakan Majlis berbuka puasa @iftar pada 11.4.2023 di Dewan Sri 

Posisang bagi mengimarahkan lagi bulan Ramadhan Al-Mubarak. Tema acara ini 

ialah bebas dan makanan di sediakan secara potluck daripada unit masing-masing. 

Majlis ini turut di hadiri oleh 

Pengarah Hospital Dr Sutharsan 

A/L Kannan, Wakil Pegawai 

Kesihatan Kota Marudu, ahli 

PERKIPS dan keluarga serta 

kakitangan Sedafiat. Tujuannya 

adalah untuk merapatkan 

ukhuwwah di kalangan mereka. 

Acara ini juga adalah antara 

acara yang dibuat oleh PERKIPS 

Kota Marudu setiap tahun. 

 

 

Disediakan Oleh: Puan Siti Rohanah 

Abd.Mahid 

MAJLIS BERBUKA PUASA PERKIPS KOTA MARUDU 



PERTANDINGAN HAND HYGIENE PERINGKAT KLUSTER NO.5 

ANTARA HOSPITAL KOTA MARUDU, HOSPITAL PITAS DAN 

HOSPITAL KUDAT 

Pertandingan  Kebersihan Tangan  

dijalankan sempena sambutan 

‘World Hand Hygiene Day 2023’ 

anjuran Hospital Wanita dan Kanak

-Kanak dengan kerjasama Jabatan 

Kesihatan Negeri Sabah. Bagi 

menjayakan sambutan tersebut 

pertandingan di peringkat Kluster 

telah dijalankan di Hospital Kota 

Marudu pada 8hb Mei  2023 di 

antara  3 buah hospital yang 

bergabung iaitu Hospital Kota 

Marudu, Hospital Pitas dan Hospital 

Kudat.  Tujuan pertandingan 

peringkat kluster ini dibuat adalah 

untuk mencari wakil kluster ke 

peringkat negeri. 

Objektif  utama pertandingan tersebut adalah bagi memantapkan lagi tatacara pencucian tangan 

yang betul, memberi kesedaran dan pendidikan kepada semua kakitangan kesihatan bahawa  

‘Hand Hygiene’ adalah komponen terbesar dalam standard pencegahan untuk mencegah 

jangkitan silang terutamanya semasa pengendalian pesakit di kalangan kakitangan kesihatan.   

Pencapaian yang ingin dicapai adalah ‘ZERO Infection Transmission’ dengan kesedaran dan 

mempunyai tujuan yang sama dalam pencegahan jangkitan iaitu ‘It is in Our Hands’ dan  

merupakan pencegahan serta kawalan Infeksi yang paling minimum yang kita boleh lakukan 

kepada semua pesakit, sepanjang masa. 

Pertandingan ini dihadiri seramai 45 orang iaitu Hospital Kudat seramai 12 orang, Hospital 

Pitas seramai 12 orang dan selaku tuan rumah, Hospital Kota Marudu seramai 21 orang. Peserta 

pertandingan masing-masing 10 orang dalam sebuah hospital menjadikan peserta pertandingan 

seramai 30 orang. Hari pertandingan tersebut telah disempurnakan oleh Dr.Aaron Eel Sikanor 

mewakili Pengarah dan Matron Haineh Amin selaku Penyelia Jururawat Hospital. Dalam 

pertandingan tersebut, Hospital Kota Marudu telah berjaya mendahului markah dari Hospital 

Pitas dan Kudat dan diumumkan sebagai wakil ke pertandingan peringkat negeri yang akan 

dijalankan pada 23 Mei 2023 bertempat di Aras 7, PGMC,PPNR Hospital Wanita dan Kanak- 

Kanak  (HWKKS) Sabah. 

Pertandingan tersebut turut diabadikan dalam acara bergambar beramai- ramai antara semua 

hospital yang terlibat. Semoga aktiviti seperti ini memberi impak yang besar dalam memberi 

kesedaran kepada semua khususnya kakitangan kesihatan mengenai kepentingan amalan 

kebersihan tangan dalam penjagaan pesakit sepanjang masa.     

 

Disediakan Oleh: KJ Marianne Moketong 

Lawatan Kerja Pengarah Perkembangan Perubatan Kementerian Kesihatan 

Malaysia ke Hospital Kota Marudu ( Hospital Kluster Kota Marudu ) pada 

15.05.2023 pada jam 12 tengahari dan selesai pada jam 3 petang. Lawatan ini 

dihadiri oleh Pengarah Bahagian Perkembangan Perubatan Dr Mohd Azman Yacob 

dengan rombongan, Dr Nor Hayati Ibrahim Timbalan Pengarah Cawangan Kualiti 

Penjagaan Perubatan, Dr Hirman Ismail, Timbalan Pengarah Cawangan 

Perkembangan Profesion Perubatan, Dr Mohd Ridzwan Shahari, Ketua Unit, Unit 

Perkhidmatan Pengurusan Hospital (UPPH) Memangku Timbalan Pengarah 

Cawangan Perkembangan Perkhidmatan Perubatan, Dr Sabrizan Osman Ketua Unit 

Kepakaran & Sub Kepakaran, Dr Shafinaz Ahmad Tajudin Ketua Sub unit 

Perancangan Fasiliti UPPH, Dr Maizatul Izyami Kayat Ketua Sub Unit Hospital 

Governance, UPPH, Dr Zuriyati Zakaria Pegawai Khas, Dr Farhana Md Ali, KPPK, 

Unit Sumber Perubatan & En Mohd Aizat Mohd Basari, PPP Unit Sumber Perubatan 

dan disertai oleh rombongan dari Jabatan Kesihatan Negeri Sabah Timbalan 

Pengarah Kesihatan Negeri Bahagian Perubatan yang diketuai oleh yang 

Berbahagia Datuk Dr Abd Kahar bin Abd Asis. Ketibaan rombongan pada jam 12 

tengahari disambut oleh tarian sambut tetamu “mogingol” yang memperkenalkan 

tarian suku kaum rungus di daerah Kota Marudu diketuai PPP Willize Matambun.  

LAWATAN KERJA PENGARAH BAHAGIAN PERKEMBANGAN 
PERUBATAN KKM 

Sesi taklimat dan pengenalan berkenaan 

Hospital Kota Marudu telah disampaikan oleh 

Pengarah Hospital Dr Sutharsan A/L Kannan 

yang merangkumi sejarah hospital, 

perkhidmatan, perjawatan, pembangunan, 

pencapaian dan hala tuju hospital. Pengisian 

dalam taklimat ini membincangkan berkenaan 

penempatan pakar secara in house, 

pembentangan statistik beban kerja warga 

hospital dan keperluan aset-aset kritikal 

perubatan agar perkhidmatan tidak terjejas. 

Keperluan perkhidmatan kepakaran bagi 

penduduk Pantai Barat Utara Sabah (Kluster 

Kota Marudu) yang meliputi daerah Kota 

Marudu, Daerah Pitas, Daerah Kudat dengan 

populasi penduduk seramai 228,400 serta 

sebahagian daripada penduduk Daerah Ranau, 

Daerah Beluran dan Kota Belud. 

 

Selepas taklimat, rombongan bergerak ke sesi 

lawatan ke beberapa lokasi seperti Jabatan 

Farmasi, Unit Sajian, Unit Haemodialisis, 

Jabatan Pesakit Dalam, Jabatan Pesakit Luar, 

Jabatan Pengurusan, Unit Radiologi, Unit 

Rehabilitasi & Jabatan Kecemasan & Trauma. 

 

Rombongan ini mendapati bangunan sedia ada tidak kondusif untuk 

menampung perkhidmatan kepakaran dan pembinaan blok klinikal yang baru 

adalah diperlukan. Kawasan dan lokasi Unit Rehabilitasi juga sangat tidak 

selesa kerana ruang kerja yang sempit dan memerlukan kawasan bangunan 

yang baru serta luas. Selain itu juga, pembangunan seperti projek CT Scan perlu 

disegerakan untuk memberi kemudahan perkhidmatan Kluster dari daerah 

Pitas, Kudat, Kota Belud dan juga daerah Ranau. Lawatan ini telah selesai pada 

jam 3 petang. 

 

Disediakan Oleh: Puan Rita Binti Amril 

LAWATAN KERJA PENGARAH BAHAGIAN PERKEMBANGAN 
PERUBATAN KKM 

Jawatankuasa dan Pasukan Pengurusan Luka dan 

Stoma ( WCT ) Hospital Kota Marudu telah ditubuhkan 

pada 1 Disember 2016, di pengerusikan oleh Pengarah 

Hospital. Pada mulanya diterajui oleh 2 paramedik 

yang telah dihantar berkursus dan dilantik untuk 

menjalankan perkhidmatan tersebut selepas mengikuti 

program Training Of Trainer Wound And Stoma Care 

anjuran Jabatan Kesihatan Negeri Sabah (JKNS) 

bersama dengan Unit Penjagaan Luka Dan Stoma Hospital 

Queen Elizabeth pada 04.10.2016 hingga 25.11.2016. Kini 

dianggotai oleh seramai 17 paramedik dan semua ahli 

jawatankuasa dilantik dari setiap Wad/Unit dan telah 

diberikan pengetahuan dan latihan yang secukupnya. 

Mengikut statistik unit ini dari tahun 2020 hingga 2022 

terdapat peningkatan pesakit yang dirujuk ke unit di mana 

jumlah rujukan pada 2022 ialah 77 orang pesakit berbanding 

64 orang ( 2020 ) dan 53 orang ( 2021 ). Antara jenis luka 

yang dirujuk adalah Surgical Site Infection, Pressure Ulcer 

Grade 2 And Above, Diabetic Foot Ulcer, Necrotising Fasciitis, 

Abscess, Carbuncle, Non Healing Ulcer, Fungating Wound, dan Burn Case 

WCT berbesar hati menerima lawatan penyeliaan pada 9 Mei 2023 diketuai oleh Dr. Yap Jian 

Wenn, Ketua Unit Penjagaan Luka dan Stoma Hospital Queen Elizabeth. Rombongan disambut 

oleh Pengarah Hospital Kota Marudu Dr. Sutharsan A/L Kannan dan Ketua Penyelia 

Jururawat Hospital Matron Haineh Binti Amin serta beberapa kakitangan yang hadir. 

Objektif lawatan tersebut adalah untuk memastikan Pegawai Perubatan dan Paramedik 

didedahkan tentang ilmu lawatan luka dan stoma bagi memastikan rawatan dapat diberikan 

secara sistematik dan berkesan  

Di antara cadangan rombongan penyeliaan adalah penggunaan bilik untuk rawatan 

pencucian luka dan stoma berkongsi dengan Bilik Rawatan di Jabatan Pesakit Luar. Oleh 

kerana terdapat kekangan kakitangan perlu adanya kakitangan yang bertugas secara tetap 

dan mengikut giliran. Dan yang ketiga menyediakan awal consumable item untuk perawatan 

luka kerana terdapat peruntukan khas untuk perawatan luka diberikan untuk semua hospital. 

Penambaikan yang telah dilaksanakan selepas penyeliaan ialah dengan menempatkan 

seorang Jururawat Terlatih untuk menjalankan aktiviti penjagaan luka sepenuhnya. 

Perkhidmatan dilakukan Isnin hingga Jumaat bermula jam 8 pagi hingga 5 petang. Jururawat 

ini akan memberikan perawatan luka di Unit Pesakit Dalam pada sebelah pagi dan di Jabatan 

Pesakit Luar pada sebelah petang. Mengikut carta alir unit, jika ada kes luka yang perlu 

dirujuk ke WCT, Team akan menilai luka terlebih dahulu, kemudian membuat perawatan dan 

pengurusan luka dan akhirnya memberikan rawatan susulan sehingga luka berjaya sembuh 

sepenuhnya. 

Disediakan Oleh: Unit Penjagaan Luka dan Stoma 

LAWATAN UNIT PENJAGAAN LUKA DAN STOMA KE HOSPITAL 

KLUSTER DI BAWAH PENYELIAAN HQE 



 


